ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ ՎԵՐԱԲԵՐՅԱԼ


1.Անհրաժեշտությունը․
Պայմանավորված է 2021 թվականի ընթացքում գնումների գործընթացների արդյունքում տնտեսված, ինչպես նաև ընթացիկ տարվա գնումների պլանի փոփոխության արդյունքում ձևավորվող միջոցների հաշվին  ոստիկանության  ստորև ներկայացվող կարիքներն ապահովելու նպատակով հատկացումներ նախատեսելու հանգամանքով: 

2. Ընթացիկ իրավիճակը, խնդիրները և կարգավորման բնույթը
ՀՀ 2021թ․ պետական բյուջեի 1158 ծրագրի 11001 միջոցառման 4214 «Կապի ծառայություններ» հոդվածով սահմանված 305.6 մլն․ դրամ հատկացումները, պայմանավորված հեռախոսային ծառայություններից խնայաողաբար օգտվելու արդյունքում ձևավորվող տնտեսումների,  նախատեսվում է նվազեցնել  17,0 մլն. դրամի չափով (5.6 %-ով)` նկատի ունենալով, որ ՀՀ պետական բյուջեի  հաշվին նշված  չափով ֆինանսական միջոցների վերականգնման անհրաժեշտություն չի առաջանա։
«Շենքերի և կառույցների ընթացիկ նորոգում և պահպանում» (4251) հոդվածի  գնումների պլանը առաջարկվում է լրացնել  «շենքերի, շինությունների ընթացիկ նորոգման աշխատանքներ» գնման առարկայով՝ 3,9 մլն․ դրամ գումարով հետևյալ նպատակով․
ՀՀ ոստիկանության Գեղարքունիքի մարզային վարչության Սևանի բաժնում նախատեսվում է ստեղծել քիմիական լաբորատորիա։
Նման լաբորատորիաներ արդեն ստեղծվել են Շիրակի, Լոռու և Սյունիքի մարզային վարչություններում, որտեղ կատարվում են դատաքիմիական, բուսաբանական փորձաքննություններ և հետազոտություններ։
Հաշվի առնելով մարզերում քիմիական լաբորատորիաների առկայության արդյունավետությունը` նախատեսվում է նման հագեցվածության լաբորատորիա ստեղծել նաև Գեղարքունիքի մարզային վարչության Սևանի բաժնում, որից հնարավորություն կունենան օգտվել նաև Տավուշի և Կոտայքի մարզային վարչությունների  հարակից ստորաբաժանումները։
Նշված քիմիական լաբորատորիայի ստեղծումը կազատի մոտակա տարածքային ստորաբաժանումներին փորձագիտական հիմնարկներ դիմելու դեպքում ավելորդ ժամանակատար և ծախսատար գործընթացից, միևնույն ժամանակ էապես կօժանդակի ՀՀ ոստիկանության փորձաքրեագիտական վարչության ծանրաբեռնվածության թեթևացմանը։ 
Նշված լաբորատորիայի ստեղծման նպատակով անհրաժեշտ է իրականացնել հատկացվող տարածքի վերանորոգման աշխատանքներ (նախահաշիվը կցվում է)։ 
«Հատուկ նպատակային այլ նյութեր» (4269) հոդվածով սահմանված հատկացումները առաջարկվում է ավելացնել  2,3 մլն. դրամով, որից՝
0,9 մլն․ դրամը նախատեսվում է ուղղել ՀՀ ոստիկանության Գեղարքունիքի մարզային վարչության Սևանի բաժնում ստեղծվող քիմիական լաբորատորիայի համար անհրաժեշտ նյութերի ձեռքբերմանը,
1,4 մլն․ դրամը՝ ուղղել ՀՀ ոստիկանության ստորաբաժանումներում գծային կապի վերանորոգման և սպասարկման համար զանազան գործիքների և մալուխների ձեռքբերմանը։

11004 միջոցառման 4214 «Կապի ծառայություններ» հոդվածով սահմանված  հատկացումները առաջարկվում է նվազեցնել  24,6 մլն, դրամ, իսկ 11005 միջոցառման 4261 «Գրասենյակային նյութեր և հագուստ» հոդվածը՝ 143,4 մլն․ դրամ՝ ինչպես ընթացիկ տարվա գնումների գործընթացների արդյունքում տնտեսված՝ 69,2 մլն․ դրամ, այնպես էլ գնումների պլանում կատարվող 98,8 մլն․ դրամ  փոփոխությունների արդյունքում ձևավորվող միջոցների հաշվին (մասնավորապես՝ «պլաստիկ քարտեր» գնման առարկայի գնման պահանջը մասնակի վերանալու հանգամանքով պայմանավորված)։

31001 միջոցառման հատկացումները առաջարկվում է ավելացնել ընդամենը 169,3 մլն․ դրամով՝ հետևյալ ուղղություններով՝

 «Վարչական սարքավորումներ» (5122) հոդվածով նախատեսվում է  լրացուցիչ  հատկացնել  165,1 մլն․ դրամ, որից՝
· «Տեսանկարահանող կամ լուսանկարահանող սարքերով հայտնաբերված ճանապարհային երթևեկության կանոնների խախտումների վերաբերյալ գործերով իրականացվող վարչական վարույթի առանձնահատկությունների մասին» ՀՀ օրենքի 7.3-րդ հոդվածի 2-րդ և 3-րդ մասերի կիրարկումն ապահովելու և  հատուկ մշակվելիք համակարգը՝ «բջջային հավելվածը»  կիրառելու  համար անհրաժեշտ է ձեռք բերել  սերվեր։ Պահանջվող տեխբնութագրով սերվերի նախահաշվային գինը  45.0 մլն. դրամ  է:  
Տվյալ գնման առարկայի գինը ձևավորվել է «Գնումների մասին» ՀՀ օրենքի 15-րդ հդվածի 6-րդ մասի հիման վրա մինչև ֆինանսական միջոցներ նախատեսվելը 01․04․2021թ․-ին կնքված ՀՀ Ո ԳՀԱՊՁԲ-2021-ԿՏՏՎ/ՍԵՐՎԵՐ ծածկագրով պայմանագրի կնքման արդյունքում։
· 35,0 մլն. դրամը նախատեսվում է ուղղել ՀՀ ոստիկանության սերվերային կենտրոնական հանգույցի արդիականացման, տեխնիկական հագեցվածության, շահագործման անընդհատության ապահովման, անվտանգության բարձրացման սարքերի, սարքավորումների և դրանց, տեղակայման, կարգաբերման  աշխատանքների ձեռքբերմանը։
Հարկ է նշել, որ գնորոշման համար հիմք է հանդիսացել «Գնումների մասին» ՀՀ օրենքի 15-հոդվածի 6-րդ մասի հիմքով նախքան ֆինանսական միջոցներ նախատեսելը հայտարարված ՀՀ Ո ԳՀԱՊՁԲ-ՑԱՆՑ/2021/Հ-29 ծածկագրով մրցույթի ընթացքում հաղթողի կողմից ներկայացված գինը։
· 0,4 մլն․ դրամը՝ անխափան սնուցման սարքի ձեռքբերմանը, որը անհրաժեշտ է ՀՀ ոստիկանության բժշկական վարչությունում առկա COBAS C 111 (ROCHE ֆիրմայի) սարքի հետագա անխափան շահագործումը ապահովելու համար: Գնորոշման համար հիմք է հանդիսացել «Գնումների մասին» ՀՀ օրենքի 15-հոդվածի 6-րդ մասի հիմքով նախքան ֆինանսական միջոցներ նախատեսելը հայտարարված ՀՀ Ո ԳՀԱՊՁԲ-UPS/2021/ԲՎ-23 ծածկագրով մրցույթի ընթացքում ներկայացված հայտերը:
· 0,4 մլն․ դրամը՝ Կապանի ՁՊՎ-ի համար ազդանշանային համակարգի ձեռքբերմանը։ Գինը ձավորվել է այդ նպատակով «Գնումների մասին» ՀՀ օրենքի 15-հոդվածի 6-րդ մասի հիմքով նախքան ֆինանսական միջոցներ նախատեսելը հայտարարված  ՀՀ Ո ԳՀԱՊՁԲ-ՑԱՆՑ/2021/ԿՏՏՎ-31 ծածկագրով մրցույթի ընթացքում հաղթող մասնակցի կողմից ներկայացրած գնային առաջարկի հիման վրա։
«Այլ մեքենաներ և սարքավորումներ» (5129) հոդվածով նախատեսվում է  լրացուցիչ  հատկացնել  4,2 մլն․ դրամ, որից՝
· 1,3 մլն․ դրամը՝ ՀՀ ոստիկանության ստորաբաժանումներում գծային կապի վերանորոգման և սպասարկման համար անհրաժեշտ գործիքների և սարքերի ձեռքբերմանը,
· 2,9 մլն․ դրամը՝ ՀՀ ոստիկանության Գեղարքունիքի մարզային վարչության Սևանի բաժնում ստեղծվող քիմիական լաբորատորիայի համար անհրաժեշտ գույքի և սարքավորումների ձեռքբերմանը։

31005 միջոցառում․ անհրաժեշտություն է առաջացել լրացուցիչ հատկացնել 9,3 մլն․ դրամ, որից՝
· 7,7 մլն․ դրամը նախատեսվում է ուղղել ՀՀ ոստիկանության սերվերային սենյակի կապիտալ վերանորոգմանը, հեղինակային և տեխնիկական հսկողությանը («Շենքերի և շինությունների կապիտալ վերանորոգում» 5113 հոդված):
ՀՀ ոստիկանության սերվերային սենյակը ստեղծվել է 2007 թվականին և ներկայումս ընդգրկում է շուրջ 30 սերվեր: Սակայն սենյակի հատակը փայտյա է, Էլեկտրական բաշխիչ կայանները տեղակայված են ներսում, բացակայում են սերվերային սենյակին բնորոշ հակահրդեհային և էլեկտրաստատիկ դաշտերից պաշտպանության համակարգերը: 
Նոր ձևավորվող պարեկային ծառայության և օպերատիվ կառավարման կենտրոնի գործարկման արդյունքում առաջանալու են տեղեկատվական մեծ հոսքեր, որոնց մշակումը և պահպանումը ներկայիս տեխնիկական պայմաններում ռիսկային է և չի կարող ապահովել համակարգերի 24/7  ռեժիմով անխափան աշխատանքը:
Շինարարական աշխատանքների և տեխնիկական հսկողության ծառայությունների ձեռքբերման նպատակով «Գնումների մասին» ՀՀ օրենքի 15-հոդվածի 6-րդ մասի հիմքով նախքան ֆինանսական միջոցներ նախատեսելը կնքվել են համապատասխանաբար ՀՀ Ո ԳՀԱՇՁԲ-ՎԵՐԱՆՈՐՈԳՈՒՄ/2021/Հ-25 (05.04.2021թ) և  ՀՀ Ո ԳՀԾՁԲ-ՀՍԿՈՂՈՒԹՅՈՒՆ/2021/Հ-21 (18․03.2021թ)  ծածկագրերով պայմանագրերը։
· Նախագծահետազոտական ծախսեր (5134) հոդվածը առաջարկվում է ավելացնել 1,6 մլն. դրամի չափով, անձնագրային և վիզաների վաչության   Երևանի Զաքյան փ․ 3 շենք, 118/1 հասցեում տեղակայված շինության վերանորոգման նախագծանախահաշվային փաստաթղթերի  ձեռքբերման համար։
ՀՀ կառավարության 2019 թվականի մայիսի 16-ի թիվ 650-Լ որոշմամբ հաստատված «ՀՀ կառավարության 2019-2023 թվականների գործունեության միջոցառումների ծրագրի» 63-րդ կետով նախատեսվում է ստեղծել մեկ տարածքում տեղակայված քաղաքացիների սպասարկման կենտրոն, որտեղ դիմողների համար հնարավորություն կստեղծվի մատուցվող ծառայությունները ստանալ «մեկ պատուհանի» սկզբունքով։
Այդ նպատակով ՀՀ ոստիկանությանը սեփականության իրավունքով փոխանցված շինությունում նախատեսվում է տեղակայել անձնագրային ծառայությունների ստորաբաժանում՝ ապահովելու անձը հաստատող փաստաթղթերի տրամադրման դիմումների լիարժեք ընդունելու հնարավորություն, նախատեսել առանձին սենյակներ՝ ֆոտո ծառայությունների, ինչպես նաև փաստաթղթային արխիվի համար։

4. Նախագծի մշակման գործընթացում ներգրավված ինստիտուտները և անձինք.
	
ՀՀ ոստիկանություն։
 
5. Ակնկալվող արդյունքը.
 
Որոշման նախագծով նախատեսվող ապրանքների, աշխատանքների, ծառայությունների ձեռք բերումը կարևորվում է ոստիկանության ստորաբաժանումների տեխնիկական հագեցվածության ապահովման, արդիականացման, արդյունքում՝ իրականացվող գործառույթների արդյունավետության բարձարցման առումով։

											      ՀՀ  ոստիկանություն

      Հայաստանի Հանրապետության կառավարության<<Հայաստանի Հանրապետության 2021 թվականի պետական բյուջեում վերաբաշխում և Հայաստանի Հանրապետության 2020 թվականի դեկտեմբերի 30-ի թիվ 2215-Ն որոշման մեջ փոփոխություններ և լրացումներ կատարելու մասին>> որոշման ընդունման դեպքում Հայաստանի Հանրապետության պետական բյուջեում ծախսերի փոփոխություն չի առաջանա:

